
 Собрание на Република Македонија, Скопје
Т. 7: " Состојбата во пенитенцијарниот систем"
Воведно излагање на г. Блерим Беџети, потпретседател на Делегацијата на Собранието на Република Македонија во Парламентарниот комитет за стабилизација и асоцијација (Мешовит парламентарен комитет-Република Македонија и Европската  унија) 
Скопје, ноември 2008 година

Почитувани присутни,

На почетокот би сакал да истакнам дека согласно со Извештајот на ЕК за напредокот на Република Македонија за 2008 година, нотиран е значаен напредок во областа на реформите во судството и правосудниот систем, односно зајакната е независноста и ефикасноста на обвинителството, оформен е Советот за јавни обвинители кој е целосно функционален, основани се и отпочнаа со постапување по предметите во новиот Управен суд и новиот Апелационен суд во Гостивар). Исто така, поздравена е континуираната и квалитетна работа на Академијата за судии и јавни обвинители, како и работата на Судскиот совет.
Во однос на реформите на затворскиот систем, преземени се низа активности, и тоа: 

· со средствата обебзедени од Програмата ЕК/КАРДС 2006 на ЕАР(Европската агенција за реконструкција), се обезбедени средства за довршување на градежните работи до крајот на оваа година на трите казнено-поправни установи: Прилеп, Штип и Идризово. Исотвремено, за оваа намена тече постапката за обезбедување средства од кредит на Европската банка, за што сî  уште се чека одговор,
· со средствата на ЕАР е извршено комплетно реновирање и опремување на целиот Затвор во Прилеп, кој е пуштен во употреба во март оваа година,
· во тек се градежните работи на надградба, доградба и санирање на објекти во Затворот во Штип,
· во тек се низа градежни работи во Казнено-поправниот дом Идризово, кои ќе придонесат за поквалитетен престој на затворените лица и нивна полесна ресоцијализација,
· во затворот Скопје, со средства од заемот кон Банката за развој на Советот на Европа, во тек се градежните активности за изградба на ново крило за притвор за 170 лица, со што значително ќе се подобрат условите за престој на притворените лица,
· во тек се градежните активности за средување на инфраструктурата на новиот Затвор во Куманово, чие целосно завршување се очекува кон крајот на оваа година. Профункционирањрто на овој затвор и притворското одделение во негов состав, значително ќе придонесе за намалувањето на пренатрупаноста со затвореници во Затворот во Скопје и      
· во Затворот во  Тетово завршени се дел од планираните реновирања на заедничките простории, а одобрени се и средства за реновирање на санитарните јазли. 
Би сакал да ве информирам дека Министерството за правда, односно Управата за извршување на санкциите, во наредниот период ќе продолжи со активностите за унапредување на состојбите во казнено-поправните установи, сé со цел да се создадат услови за квалитетен престој на затворените и притворените лица, согласно со европските стандарди во оваа област, како и согласно со основните човекови права на овие лица.
Во однос на зголемувањето на бројот на вработените лица во овие установи, кои треба на соодветно ниво да одговорат на своите работни задачи, со НПАА програмата за 2008 година, предвидени се вкупно 53 нови вработувања, а во периодот 2007 заклучно со јуни 2008 г.  вработени се 102 лица. Во однос пак, на обуката на кадри во казнено-поправните установи и воспитно-поправните установи, одржани се семинари за нивна обука, организирани од страна на Европската агенција за реконструкција. Во тие рамки, заврши курсот за обука на 109 вработени од установите во сите целни групи, и тоа: обезбедување, ресоцијализација (една група за работа со возрасни и една група за работа со малолетни лица), обука за здравствена заштита и обука за менаџирање во казнено-поправните установи. Со ова се создаде обучен и подготвен кадар кој ќе може да се справи со осуденичката популација. Исто така, завршени се подготовките за иницијална обука за над 100 новопримени припадници во секторот за обезбедување, која започна во октомври оваа година.

Во сферата на подобрувањето на здравствената заштита на затворените и притворените лица, воведени се редовни систематски прегледи, флуорографски снимања, редовна контрола на кардиоваскуларниот систем, лабораториски анализи на крвта, при што беа опфатени 1.350 лица, а за 2008 година се планира да бидат опфатени вкупно 2.200 лица. Се очекува медицинските прегледи да станат редовна пракса во остварувањето на здравствената заштита во затворскиот систем на Република Македонија.
Во насока на имплементација на Законот за извршување на санкциите, донесени се сите подзаконски акти. Во врска со Извештајот на Комитетот за спречување од тортура и нечове~но однесување, преземени се следниве активности:
· во октомври 2007 г. е донесена  Наредба за отстранување на сите недозволени средства за присилба,
· во ноември 2007 г. е донесено  ново Упатство за условите и начинот на употреба на средствата за присилба од страна на припадниците на секторот за обезбедување во казнено-поправните установи и воспитно-поправните установи и
· преземени се сите горенаведени мерки за востановување на редовна здравствена заштита на осуденичката популација, како и задолжителната обука на вработените во овие установи.
Во целина, според Извештајот на Европската комисија за напредокот на Република Македонија за 2008 г. направен е добар напредок во спроведувањето на Стратегијата за реформата на судството, која е клучен приоритет во Пристапното партнерство. И во наредниот период континуирано и засилено ќе се работи на заокружување на законодавната рамка и нејзино целосно имплементирање.
Се надевам, лично како пратеник на Демократската унија за интеграција и како граѓанин на оваа држава, дека сите овие обуки и донации за затворите на Република Македонија ќе придонесат за подобрување на состојбата во тие установи затоа што се вложуваат големи напори од страна на нашите институции. Целта е да се дојде до констатација дека затворите се место за изолација на сите оние што се огрешиле и не го почитувале законот што значи и фактичко ограничување од слобода, а преку обуките да се оствари целта за подобрување на условите на тие лица во пенинтенцијарните установи.
Ви благодарам.             

